
29 oktyabr 2020-ci il, cümə axşamı 5

Sentyabrın 27-də Ermənistan 
silahlı qüvvələri bir neçə 
istiqamətdən müxtəlif növ silahlar-
dan, o cümlədən ağır artilleriyadan 
istifadə edərək dinc sakinlərimizin 
qətlinə yönəlmiş məqsədlə bizim 
yaşayış məntəqələrimizi, eyni 
zamanda, hərbi mövqelərimizi 
atəşə tutması, düşmən ordusunun 
açıq-aşkar yeni ərazi iddialarının 
və havadarlarına böyük etiqad 
və inamla regionda münaqişənin 
daha da gərginləşdirilməsi 
niyyətlərinin riyakar nümunəsidir. 
Azərbaycanın region və dünyada 
xüsusi əhəmiyyət və sürətlə artan 

nüfuzu, beynəlxalq təşkilatlarda 
həmsədrlik, söz haqqının olması, 
həyata keçirilən strateji layihələrlə 
ölkəmizin dünya iqtisadiyyatına 
verdiyi töhfələr düşməndə qıcıq 
və qısqanclıq yaratması, özünün 
müqayisəolunmaz dərəcədə bütün 
sahələrdə geriləməsinin nəticəsidir 
və təzahürüdür.

Milli Ordumuz sahib olduğu 
qətiyyət sayəsində Ermənistan 
silahlı qüvvələrinin döyüş ak-
tivliyinin qarşısını almaq, mülki 
əhalinin təhlükəsizliyini təmin 
etmək məqsədilə bütün cəbhəboyu 
əks-hücum əməliyyatı başlaması 

ordumuzun çeviklik və peşəkarlıq 
səviyyəsinin çox yüksək olmasını 
nəinki düşmənə bütün dünyaya 
nümayiş etdirdi. Qısa zamanda 
əldə olunan nailiyyətlər peşəkar 
idarəçilik, döyüş hazırlığının və 
hərbi vətənpərvərlik ruhunun da-
ima yüksək olması  şəxsi heyətin 
uğurla irəliləyərək Ermənistan 
silahlı qüvvələrinin ön xətdə və 
müdafiənin dərinliyində yerləşən 
xeyli sayda canlı qüvvəsi, hərbi 
obyektləri və döyüş texnikalarının 
aşkar olunaraq, məhv edilməsi 
və onların hərəkət trayektoriya-
sına nəzarət aparılmasına imkan 

verir. Azərbaycanın dünya miqya-
sında 50 ən güclü orduya sahib 
dövlətlərin siyahısında olması bizi 
çox qürurlandırır və yalnız qələbə 
ümidlərini yaşadır!

Hər bir Azərbaycan vətəndaşı 
artıq əmindir ki, hazırkı mürəkkəb 
tarixi şəraitdə ölkəmizin ərazi 
bütövlüyünün bərpası Ali Baş Ko-
mandanın güclü siyasəti və iradəsi, 
ordumuzun əzmi və qətiyyəti, 
xalqımızın həmrəyliyi sayəsində 
mümkündür.

Vətən çağırışına olan mənəvi 
səfərbərliyimizin qarşısında 
düşmən tab gətirməyəcək!

İllərlə düşmən tapdağı altında 
olan torpaqlarımızın çağırışına 
canı, qanı, ruhu və bütün varlığı 
ilə irəliləyən hər bir azərbaycanlı 
igid oğullarımıza, bu müqəddəs 
çağırışa “canım fəda” deyib 
şəhidlik zirvəsinə ucalan övlad-
larımıza və onlarla birgə yetişən 
və yetişməkdə olan nəsillərimizə 
qələbə sevincimizi yaşatmaq 
qədər ülvi hissləri yaşadığımız 
üçün çox qürurluyuq. Torpaqları-
mızı işğaldan azad etməklə nəinki 
ərazi bütövlüyümüzü təmin edirik, 
eyni zamanda, illərlə kimsəsiz 
qalan, təhqir olunan, dağıdılan, 
ancaq hər daşı bir tarix danışan 
abidələrimizi, irsimizi, dəyərlərimizi 
və ənənələrimizi millətimizə geri 
qaytarmış və yenidən qazanmış 
oluruq. Azərbaycan hər zaman 
dünyada sülhün, tolerantlıq və 
dialoqun, mədəniyyətlər və sivi-
lizasiyalara xüsusi hörmət, ehti-
ram və qayğısı ilə seçilən öncül 
ölkələr siyahısındadır. Ancaq buna 
baxmayaraq, işğal altında olan 
torpaqlarımızda tarixi abidələrimiz, 
maddi-mənəvi irsimizin qəsdən 
və riyakarcasına dağıdılması və 
təhqir olunması beynəlxalq hüquq 
və ədalət prinsiplərinə sığmayan 
vandalizm aktının şahidi oluruq. 
İşğaldan azad olunan rayon və 
kəndlərimizdə abidələrimizi, səfalı 
guşələrimizi yararsız və dağıdılmış 
vəziyyətdə görmək çox ağrılıdır. 

Müharibə şəraitində belə sahib 
olduğu humanizm dəyərlərinə 
sadiq qalaraq mülki insanlara, 
tarixi-dini abidələrə, sosial-ictimai 
obyektlərin təhlükəsizliyinə xüsusi 
həssaslıq və diqqətlə yanaşan Ali 
Baş Komandanımızla hər birimiz 
qürur duyuruq.

Hər bir şəhid olan  
hərbçi və mülki şəxslərimizin 

qisasını alacağıq!

Ermənistan hərbçilərinin 
hədəfinə çevrilmiş Azərbaycanın 
mülki əhalisinin raket və top 
atəşinə tutulması nəticəsində 69 
nəfər həlak olmuş və 314 nəfər 
yaralanıb. Bu bir daha riyakar 
düşmənin hərb meydanında 
ağır məğlubiyyətinin nəticəsidir. 
Hərbçilərinin cəsədlərinin top-
lanmasına belə maraqlı olmayan 
düşmən ölkəsinin real siyasi, 
ictimai, sosial-iqtisadi vəziyyətinin 
necə olduğunu açıq-aşkar nümayiş 
etdirir. Düşmənin dünya ölkələrinə 
əsassız yalvarışları, müraciətləri 
nəticəsiz qaldığı halda Azərbaycan 
Ordusu cənab Ali Baş Komanda-
nının güclü siyasəti və qətiyyətinə 
inanaraq, iradə və əzmi ilə zəfər 
çalır. 

Prezident İlham Əliyev çı-
xışlarında da hər zaman xüsusi 
əhəmiyyətlə hərbi texnika və ava-
danlıqların istehsalı istiqamətində 
uğurlu inkişafı qeyd edərək daima 
yeni və strateji planların icrası-
nı vurğulamışdır. Bütün həyata 
keçirilən fəaliyyət və uğurlu 
nəticələr bu gün ölkəmizin hərbi 
potensialının, döyüş qabiliyyətinin 
ən yüksək səviyyədə olduğu-
nu bir daha nümayiş etdirir və 
ordumuzun potensialını, güc 
və peşəkarlığını sübut etdirir. 
Ölkəmizin hərb potensialı və 
resursunu düzgün qiymətləndirə 
bilməyən, statistik göstəriciləri 
analiz etmək qabiliyyətinə malik 
olmayan Ermənistan hökuməti və 
dövləti ölümə göndərdiyi minlərlə 
əsgərlərin ana-atalarına cavab 
verməli olacaq! Azərbaycan öz 

ərazi bütövlüyü və torpaqları uğ-
runda döyüşür və zəfər çalır ancaq 
Ermənistan acgöz və riyakarca-
sına yeni ərazi iddiaları ilə, terror 
planları və regionda sülh və ədalət 
prinsipləri pozmaq məqsədləri ilə 
vətəndaşlarını məcburi surətdə 
ölümə göndərir. Bu, əlbəttə ki, təbii 
bir haldır ki, Azərbaycan əsgərinin 
mübarizə və hərbi vətənpərvərlik 
ruhu ermənilərlə müqayisə olunma-
yacaq dərəcədədir, çünki xalqımız 
bu günləri, zəfər anlarının həsrətini 

illərlə gözlədiyi halda ermənilər 
özgə torpaqlarda öz xoşbəxtliklərini 
qurmağa cəhd edirdilər. Hər vasitə 
ilə status-kvonu öz maraqlarına 
uyğun şəkildə saxlayaraq tarixi, 
əbədi-əzəli torpaqlarımızdan öz 
mənfur terror siyasəti, Avropa və 
Qara dəniz hövzəsi ölkələrinə, 
həmçinin digər dövlətlərə nar-
kotik maddələrin daşınmasının 
həyata keçirilməsi, Dağlıq Qara-
bağ ərazisindən narkotik tranziti, 
narkotiklərin becərilməsi, satıl-
ması, terrorçuların yetişdirilməsi 
üçün nəzarətsiz zona kimi istifadə 
edirdilər. 

Azərbaycan xalqı  
Ali Baş Komandanın  

qələbə müjdəsini hər an 
səbirsizliklə gözləyir 

Artıq 30 gündür güclü 
Azərbaycan Ordusunun, rəşadətli 
əsgərlərimizin şücaəti nəticəsində 
cəbhədən sevindirici xəbərlər 
alırıq və bu xəbərlər Azərbaycan 
Prezidentinin şəxsən özünün xalqa 
müraciəti ilə çatdırılır. Ali Baş Ko-
mandanın hər zaman səsləndirdiyi 
kimi “Bizim işimiz haqq işidir. 
Azərbaycan Ordusu hazırda öz 
torpaqları uğrunda döyüşür”.

Vətən müharibəsi Azərbaycan 
Ordusunun uğurları və şücaəti ilə 
davam edir. Azərbaycan  Prezidenti, 
Ali Baş Komandan İlham Əliyev 
hər gün cəbhədən aldığımız 
sevindirici xəbərlərlə, beynəlxalq 
KİV rəhbərlərinə verdiyi səlis və 
qətiyyətli müsahibələri ilə işğalçı 

Ermənistanı siyasi-diplomatik sfe-
rada da məğlubiyyətə uğradır.

Xalqımız işğaldan  
azad olunmuş torpaqlara tezliklə 

qovuşacaq,  
həsrət sona çatacaq

Müzəffər Azərbaycan Ordu-
sunun hər bir uğurlu əməliyyatı, 
xalqımızın qələbə ruhlu və 
qətiyyətli millət kimi dünya tarixi-

nin heç zaman unudulmayacaq 
səhifələrinə həkk olunmasına 
səbəb oldu. Şanlı Ordumuz Ali 
Baş Komandan İlham Əliyevin 
rəhbərliyi ilə Füzuli, Cəbrayıl, 
Zəngilan, Qubadlı şəhərlərini, bir 
çox kəndləri, qəsəbələri və eyni 
zamanda, strateji yüksəklikləri iş-
ğaldan azad etməsini çox qürurve-
rici həyəcan və sevinclə qarşıladıq. 
Azərbaycan xalqının həmrəylik 
nümayiş etdirərək Ali Baş Koman-
danın ətrafında sıx birləşməsi və 
yalnız qələbə ümidi ilə Azərbaycan 
Ordusuna dəstək olması həqiqətən 
çox həssas və qürurvericidir. Yaşlı 
bir azərbaycanlı nənənin nəvəsinə 
“Bala bircə dənə də olsa erməni 
tankı vurmasan geri gəlmə”, 
şəhid ana-atalarımızın “Vətən sağ 
olsun” demələri, erməni terro-
ru nəticəsində gecə vaxtı evləri 
dağıdılan mülki şəxslərin Şanlı 
Ordumuzu “İrəli - Qələbəyə doğru” 
səsləmələri, körpə balalarımızın 
gözündəki qisas və qələbə əzmi 
milli kimliyimizi özümüzə xatır-
latdı, güclü millət olduğumuzu, 
dəyərlərimizə sahiblənməyi baca-
ran, torpaqları və ərazi bütövlüyü 
uğrunda qorxmadan həlak olmağı 
və öldürməyi bacaran məğrur və 
qalib millət olduğumuzu növbəti 
dəfə özümüzə və bütün dünya-
ya sübut etdi. Hər bir evdə, hər 
ocaqda hər qarış torpağımızda 
qalib Azərbaycan bayrağımız var. 
Bu əzmin, ruh yüksəkliyinin, iradə 
və qətiyyətin qarşısında heç bir 
düşmən dayana bilməyəcək! 

Qarabağ uğrunda mübarizə 
bizim haqq və ədalət savaşımız-
dır. Qarabağ bizimdir! Qarabağ 
Azərbaycandır!

Biz haqlıyıq, biz zəfər çalacağıq!

Ali Baş Komandan tarixi ədaləti 
uğurla və qətiyyətlə bərpa edir

P rezident, Ali Baş Komandan İlham 
Əliyevin qətiyyət, iradə, əzm, milli ruh və 
yüksək idarəçilik dəyərləri və rəhbərliyi, 

xalqımızın vətənpərvərlik duyğularının birgə 
həmrəyliyi ilə Azərbaycan Ordusu tarixinin 
ən şanlı və şərəfli qələbəsini qazanmaqdadır. 
Nəsillərdən bizə miras qalan ən ülvi hisslərimizlə 
qələbə dəyərlərini gələcək nəsillərə daşıyırıq. 
AZƏRTAC xəbər verir ki, bu fikirlər Azərbaycan 
Respublikası Prezidentinin köməkçisi - Prezident 
Administrasiyasının Hərbi məsələlər şöbəsinin 
müdiri Məhərrəm Əliyevin “Müzəffər Ali Baş 
Komandan tarixi ədaləti uğurla və qətiyyətlə bərpa 
edir” sərlövhəli məqaləsində yer alıb. Məqaləni 
təqdim edirik. 

İran Prezidentinin xüsusi elçisi Ermənistanın Azərbaycana qarşı hərbi 
təxribatları barədə məlumatlandırılıb

Tərəflər Ermənistan-
Azərbaycan, Dağlıq Qarabağ 
münaqişəsi, onun nəticələri və 
regionda baş verən son gərginliyi 
ətraflı şəkildə müzakirə ediblər.

Nazir Ceyhun Bayra-
mov bölgədəki son gərginlik, 
Ermənistan rəhbərliyinin hərbi 
təxribatları, Ermənistan baş naziri-
nin bölgədə gərginliyin artırılması 
məqsədini güdən, münaqişənin 
danışıqlar yolu ilə həllinə xələl 
gətirən məsuliyyətsiz bəyanatları 
və addımları barədə İran Prezi-
dentinin xüsusi elçisinə məlumat 
verib. Nazir Azərbaycanın Silahlı 
Qüvvələrinin özünümüdafiə hüqu-
qu çərçivəsində və Azərbaycanın 
mülki əhalisini qorumaq məqsədilə 
əks-həmlə tədbirləri həyata keçirdi-
yini bildirib.

Nazir Ceyhun Bayramov xüsusi 
olaraq vurğulayıb ki, Ermənistan 

beynəlxalq humanitar hüququ ko-
bud şəkildə pozur və Azərbaycan 
əhalisini məqsədyönlü şəkildə 
hədəfə alır. O, münaqişə zona-
sından uzaq məsafədə yerləşən 
Gəncə, Mingəçevir, Bərdə və 
digər şəhərlərin, uşaq və qadın-
lar da daxil olmaqla, günahsız 
mülki əhalinin Ermənistan silahlı 
qüvvələri tərəfindən xaincəsinə 
atəşə tutulduğunu qeyd edib.

Nazir Prezident İlham Əliyev 
tərəfindən dəfələrlə bildirildiyi kimi, 
ölkəmizin başlıca məqsədinin xarici 
silahlı qüvvələrin Azərbaycanın su-
veren torpaqlarından çıxarılması və 
Azərbaycanın ərazi bütövlüyünün 
onun beynəlxalq səviyyədə tanın-
mış sərhədləri çərçivəsində bərpa 
edilməsi olduğunu vurğulayıb.

Xüsusi elçi Seyid Abbas Arağçı 
münaqişənin beynəlxalq hüququn 

norma və prinsipləri əsasında, 
Azərbaycanın ərazi bütövlüyü 
çərçivəsində sülh yolu ilə həllinə 
dair İranın rəsmi mövqeyini bir 
daha diqqətə çatdırıb, mülki 
şəxslərin həyatını itirməsi ilə bağlı 
başsağlığını ifadə edib.

Nazir Ceyhun Bayramov 
İranın Azərbaycanın ərazi 
bütövlüyünə göstərdiyi dəstəyə 
görə həmsöhbətinə minnətdarlığını 
bildirib. 

Görüşdə, həmçinin tərəflər qar-
şılıqlı maraq və narahatlıq doğuran 
məsələləri müzakirə ediblər.

Oktyabrın 28-də Azərbaycan Respublikasının Xarici 
İşlər naziri Ceyhun Bayramov İran İslam Respublikası-
nın Xarici İşlər nazirinin müavini və İran İslam Respub-
likasının Prezidentinin xüsusi elçisi Seyid Abbas Arağçı 
ilə görüşüb.  Xarici İşlər Nazirliyinin mətbuat xidməti 
idarəsindən AZƏRTAC-a verilən məlumata görə, görüşdə 
tərəflər Azərbaycan ilə İran arasında mövcud olan 
yüksək səviyyəli əməkdaşlığı vurğulayıb, gələcəkdə bu 
münasibətlərin daha da inkişaf edəcəyinə əminliklərini 
bildiriblər. 


